
	1. Նախագծի 2-րդ հոդվածում ավելացնել  բառն առաջարկում ենք փոխարինել «լրացնել» բառով՝ հաշվի առնելով «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի պահանջը, այն է՝ «նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով»:
	Ընդունվել է

	2. Նախագծի 3-րդ հոդվածով Հարկային օրենսգրքում ( այսուհետ՝ Օրենսգիրք) կատարվող փոփոխությունը, որով նախատեսվում է կենսապաշարների օգտագործման համար բնօգտագործման վճարի բազա սահմանել բուսական և կենդանական աշխարիհի օբյեկտ հանդիսացող՝ Հայաստանի Հանրապետության օրենսդրության համաձայն՝ լիազոր մարմնի կողմից կնքված բուսական կամ կենդանական պաշարների օգտագործման պայմանագրերով սահմանված կենսապաշարի չափման ծավալը՝ հակասում է Օրենսգրքի 203-րդ հոդվածի 1-ին մասի 5-րդ կետին, որով  բնափայտի և երկրորդական անտառանյութի օգտագործման համար բնօգտագործման վճարի բազայի չափաքանակներ են սահմանված՝ Հայաստանի Հանրապետության անտառային օրենսգրքի համաձայն կնքված անտառօգտագործման պայմանագրերով (այդ թվում` անտառահատման, անտառային տոմսերով, արմատի վրա բնափայտի մանր բացթողնման օրդերներով) սահմանված բնափայտի և երկրորդական անտառանյութի օգտագործման (մթերման) ծավալները:
	Ընդունվել է

	3. Նախագծի 5-րդ հոդվածով նախատեսվում է ուժը կորցրած ճանաչել Օրենսգրքի 208-րդ հոդվածի 2-րդ, 3-րդ, 5-րդ և 6-րդ մասերը, ինչը սակայն, բավարար հիմնավորված չէ՝ հաշվի առնելով  Նախագծի 6-րդ հոդվածի 5-րդ և 6-րդ մասերով նոր խմբագրությամբ ներկայացված աղյուսակներում կատարված կենդանիների տեսակների փոփոխությունները: Մասնավորապես. աղյուսակներում առաջարկվող փոփոխությունների արդյունքում որոշ կենդանատեսակների անվանումներ չեն սահմանվում (աղվես, ճահճակուղբ, մշկամուկ, սկյուռ, քնամոլ և այլն), ինչպես նաև, աղյուսակում առկա որոշ կենդանատեսակներ սահմանված չեն «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքում: Ելնելով վերոգրյալից՝ առաջարկում ենք լրամշակված նախագծին կից ներկայացնել նաև տեղեկանք, որտեղ հստակ արտացոլված կլինեն յուրաքանչյուր կենդանատեսակի դեպքում օրենսդրական փոփոխության արդյունքում կիրառվող դրույքաչափերի հաշվարկները:

	Ընդունվել է
Ներկայացվում է լրացուցիչ պարզաբանում
Հարկ է նշել, որ ՀՀ հարկային օրենսգրքով սահմանված խնդրո առարկա դրույքաչափերի հետ կապված իրավահարաբերությունները սահմանված են եղել դեռևս 1998 թվականին ընդունված «Բնապահպանական և բնօգտագործման վճարների մասին» ՀՀ օրենքով (որն ուժը կորցրած է ճանաչվել ՀՀ հարկային օրենսգրքի ընդունմամբ), որի 20-րդ հոդվածով սահմանված են եղել Վճարի օբյեկտ համարվող փաստացի ծավալների չափաքանակները և սահմանափակումները: Սակայն, 2016 թվականին ընդունված ՀՀ հարկային օրեսնգրքով չեն վերանայվել նշված դրույթները և նույնությամբ զետեղվել են գործող օրենսգրքում, չնայած այն հանգամանքին, որ արդեն իսկ չափաքանակի գերազանցումը կամ զրոյական չափաքանակով օգտագործումը  (առանց թույլատվական փաստաթղթի օգտագործումը) հանդիսանում էր իրավախախտում և դրա համար սահմանվել էին պատասխանատվության առանձին մեխանիզմներ։ 
Տվյալ դեպքում, գործող կարգավումները կիառելի չեն, քանի որ դրանք արդեն իսկ հաշվարկված են բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մեջ։
Սակայն, ներկայացված դիտարկման հիման վրա իրականացվել է լրացուցիչ վերլուծություն՝ ըստ կենդանատեսակների (կցվում է), համաձայն որի պարզ է դարձել, որ որոշ դեպքերում առկա է անհամապատասխանություն ինչպես կենդանատեսակների, այնպես է սահմանված բնօգատործման վճարի և կիրառվող սակագների միջև։
Ելնելով վերոգրյալից՝ նշված կարգավորումը խնդրո առարկա նախագծից հանվել է և անհրաժեշտություն է առաջացել առաջիկայում համապարփակ վերանայել «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի և ՀՀ հարկային օրենսգրքի կարգավորումները։

	4. Նախագծի 6-րդ հոդվածի 2-րդ մասով նախատեսվում է Օրենսգրքի 208-րդ հոդվածի ամբողջ տեքստում «օգտագործման (մթերման) համար» բառերը փոխարինել «օգտագործման (մթերման) կամ օգտագործման (մթերման) իրավունքի համար» բառերով: Հարկ է նշել, որ Օրենսգրքի 208-րդ հոդվածում «օգտագործման (մթերման) համար» ձևակերպումն առկա է միայն 2-րդ մասում, որը Նախագծի 5-րդ հոդվածով նախատեսվում է ուժը կորցրած ճանաչել: Ուստի՝ առաջարկում ենք սույն դրույթը լրամշակել:
	Ընդունվել է

	5. Նախագծի 6-րդ հոդվածի 7-րդ մասով նախատեսվում է Օրենսգրքի 208-րդ Հոդվածի 7-րդ մասի ամբողջ տեքստում «և 4-րդ մասերով» բառերը փոխարինել «մասով» բառով։ Առաջարկվող փոփոխության արդյունքում՝ կենսապաշարների օգտագործման վճարի դրույքաչափերը որոշվում են միայն նույն հոդվածի 1-ին մասով սահմանված աղյուսակի դրույքաչափերին համապատասխան: Հաշվի առնելով այն հանգամանքը, որ 1-ին մասով սահմանված են միայն բուսական աշխարհի օբյեկտ հանդիսացող կենսապաշարների օգտագործման համար բնօգտագործման վճարների դրույքաչափերն, իսկ կենսապաշարներն ունենում են բուսական և կենդանական աշխարհի ծագում՝ առաջարկում ենք սույն դրույթը լրամշակել:

	6. Նախագծի 8-րդ հոդվածով նախատեսված է, որ Օրենսգրքի 219-րդ հոդվածի 1-ին մասի 2-րդ նախադասությամբ սահմանված կարգով հաշվարկված` պետական բյուջե վճարման ենթակա կենսապաշարների մնացած տեսակների համար բնօգտագործման վճարը անհատ ձեռնարկատեր չհանդիսացող ֆիզիկական անձանց կողմից պետական բյուջե է վճարվելու կենսապաշարների օգտագործման պայմանագրերի կնքման պահին: Մինչդեռ, համաձայն հիմնավորման՝ նախագծով նախատեսվում է  կենսապաշարների օգտագործման համար բնօգտագործման վճարի վճարում՝ պայմանագրերի կնքումից հետո՝ 3 աշխատանքային օրվա ընթացքում։ Ուստի՝ լրացուցիչ պարզաբանման կարիք ունի վերոգրյալ անհամապատասխանության հարցը:
	Ընդունվել է
Հիմնավորման մեջ կատարվել է համապատասխան շտկում

	7. Նախագծով առաջարկվում է կենսապաշարների համար բնօգտագործման վճարի դրույքաչափերը որոշել օգտագործման կամ օգտագործման իրավունքի չափաքանակներով:  Հարկ է նշել, որ պարզաբանման անհրաժեշտություն ունի այն հանգամանքը, թե ո՞ր դեպքում է կենսապաշարների համար բնօգտագործման վճարի դրույքաչափը հաշվարկվելու օգտագործման, և ո՞ր դեպքում՝ օգտագործման իրավունքի չափաքանակներով: Ինչպես նաև, պարզաբանման կարիք ունի միայն կենսապաշարների դեպքում սույն կարգավորման առաջարկությունը:
	Ընդունվել է

	8. Հիմնավորման մեջ, որպես կարգավորման բնույթ մեջբերված է՝ «Օրենսգրքի 219-րդ հոդվածով՝ կենսապաշարների համար (բացի անտառանյութից) պետական բյուջե վճարման ենթակա բնօգտագործման վճարի հաշվարկման համար հիմք ընդունել կենսապաշարների օգտագործման պայմանագրով սահմանված ծավալները»: Անհրաժեշտ է նկատի ունենալ, որ, վերոնշյալ հիմնավորումը հակասում է Նախագծի բովանդակությանը՝ որով, ըստ էության, անտառանյութի համար բացառություն  սահմանված չէ:
	Ընդունվել է

	9. Հիմնավորման 1-ին բաժնի 7-րդ պարբերության 2-րդ նախադասությունը անավարտ է և խմբագրման կարիք ունի:
	Ընդունվել է

	10. Հարկ է նշել, որ Նախագծին կից ներկայացված՝ Ազգային ժողովի 2016 թվականի դեկտեմբերի 16-ի ԱԺՈ-267-Ն որոշման հավելվածի 25-րդ կետի 3-րդ ենթակետով նախատեսված տեղեկանքը թերի է և խմբագրման կարիք ունի:
	Ընդունվել է

	11. Ելնելով վերոգրյալ դիտարկումներից՝ գտնում ենք, որ ներկայացված Օրենսդրական փոփոխության նախագծի փաթեթը հիմնովին լրամշակման կարիք ունի:
	Ընդունվել է



